
Abstract. The article presents a theoretical analysis of the transformation of consumer attitudes and orientations
of the population in a consumer society from sociological, economic, and psychological perspectives. The
development of society through industrialization and the unprecedented growth of production has intensified
competition among enterprises in the sale of goods. This situation generates a need in socio-economic life for
management that corresponds to the process of consumer society development, as well as for the valorization of
consumption norms of the population. At the same time, in the formation of a consumer society, producers
increasingly employ various manipulative methods to stimulate consumer behavior. As a result, specific consumer
habits are formed in people’s behavior and mindset, such as strolling through markets and shopping malls,
observing and purchasing goods. In foreign scientific literature, the definitions and interpretations of consumer
society were comprehensively developed by Erich Fromm and Jean Baudrillard. In 20th-century economic theory,
scholars conducted scientific analyses of the three waves of industrial development of the consumer society. In
this sense, the aim of the article is to bring into scholarly discussion the concept of the “consumption norm” as a
social value in the context of the New Uzbekistan, taking into account its ethno-confessional characteristics.
Furthermore, the article reveals the influence of the consumer society on the moral and spiritual profile of the
individual in the development of society.

Keywords: consumer society, consumption norm, post-industrial society, goods and services, Christian and
Muslim consumer ethics, frugality, income and rational spending.

ISTE'MOLCHILIK JAMIYATIDA AHOLINING ISTE'MOL ME’YORI

Sardorbek Jabbarov Buron o‘g‘li
Namangan davlat texnika universiteti,
[jtimoiy fanlar kafedrasining tayanch doktoranti

Mirzakhmedov Abdurashid Mamasidiqovich
Namangan davlat texnika universiteti,
[jtimoiy fanlar kafedrasining professori, f.f.d.

Annotatsiya. Maqolada iste’'molchilik jamiyatida aholining iste’'molchilik kayfiyati va mo‘ljallarining
transformatsiyasi sotsiologik, iqtisodiy, psixologik nuqtai nazardan nazariy tahlillar amalga oshirilgan. Jamiyat
taraqqiyoti sanoatlashuvi tufayli ishlab chiqarishning beqiyos darajada o‘sishi bilan mahsulotlarni sotish borasida
korxonalarning raqobati keskin tus oladi. Bu hol ijtimoiy-iqtisodiy hayotda iste’'molchilik jamiyatining rivojlanish
jarayoniga mos boshqaruv bilan birga aholining iste’'mol me’yorlarini qadriyatlashtirishga ehtiyojni tug‘diradi.
Iste’'molchilik jamiyatining shakllanishida ishlab chigaruvchilarning mahsulotlarni sotish uchun iste’'molchini turli

yo‘llar bilan manipulyatsiyasi ham avj oladi.Natijada aholining fe’l-atvori va kayfiyatida bozor va savdo rastalarida
aylanish, mahsulotlarni tomosha qilish, va sotib olish o‘ziga xos iste'mol odatiga aylanadi. Xorijiy ilmiy
adabiyotlarda iste’'molchilik jamiyatining ta'rif va talqinlari Erix Fromm va Djon Bodriyard tomonidan atroflicha
amalga oshirilgan. XX asr iqtisodiyot nazariyasida olimlar iste’'molchilik jamiyatining industrial taraqqiyotning uch
to‘lgini haqgida ilmiy tahlillarni o‘tkazganlar. Shu ma’noda maqolaning magsadi yangi O‘zbekistonda iste’'molchilik
jamiyatining o‘ziga xos etnokonfessional jihatlariga tayangan holda “Iste’'mol me’yori” ijtimoiy qadriyat sifatida
ilmiy muhokamaga qo‘yishdir. Shu bilan birga iste’'molchilik jamiyatining jamiyat taraqqiyotida shaxs ma’naviy-
axloqiy qgiyofasiga ta’siri ochib beriladi.

Kalit so‘zlar: iste’'mol jamiyati, iste'mol me’yori, postindustrial jamiyati, tovar va xizmatlar, xristian va musulmon
iste’'mol axloqi, tejamkorlik, daromad va oqilona xarajatlar.

DOI: https://doi.org/10.47390/SPR1342V5110Y2025N37

Kirish. Iste’'molchilik jamiyati odatda ijtimoiy-iqtisodiy rivojlanishda sanoat ingilobi
mahsulotlarning ishlab chiqarish suratlarining beqiyos o‘sishi va mahsulot sotishda marketing
xizmatini industrial darajaga o‘tishi bilan xarakterlanadi. Iste’'mol jamiyatidagi o‘rtacha odam
turmush tarzining farovonlashuvi bilan tovar va xizmatlardan foydalanishga imkoniyatlari
kengayadi. Bu hol oziq ovqat, kiyim-kechak va uy jihozlarini yangilashga ehtiyojni tug'diradi.
Bu hol ishlab chiqaruvchilarning mahsulotlarni sotishda keskin raqobati sharoitida
iste'molchini ma’naviy-axloqiy, balki psixologik jihatdan manipulyatsiya bilan tovar yoki
xizmatlardan foydalanishga iste’'molchini “ahmoq” qilishga intilish beqiyos darajada o‘sadi.

[lmiy, texnologik va iqtisodiy jihatdan rivojlangan barcha mamlakatlarda iste’'mol
jamiyatining rivojlanishi odamlarda shaharda savdo markazlarida yurish bilan o‘zini baxtli his
qilishga moslaydi. O‘tgan asrning 40-50-yillarida AQSh tovar va xizmatlarni ommaviy ishlab
chiqarish, eng ijtimoiy ahamiyatga ega bo‘lgan iste’mol tovarlarining keng mavjudligi, ikkinchi
tomondan, mamlakat aholisining ko‘pchiligining real daromadlarining sezilarli darajada
oshishi, to‘lovga layoqatli talabning bir necha barobar ortishi, oddiy odamlarning kundalikda
qulaylik va shaxsiy farovonlikning ilgari erishib bo‘lmaydigan darajalariga intilishi, shuningdek,
doimiy ravishda yangi narsalarni sotib olish istagi iste’'mol kayfiyatida mustahkam o‘rin
egallaydi. Boshqa mamlakatlarda iste’'mol jamiyatining asosiy xususiyatlariga mos keladigan
ijtimoiy-iqtisodiy rivojlanish holati AQShga qaraganda biroz kechroq va kop hollarda ancha
kechroq paydo bo‘ldi. Ularga dastlab G‘arbiy Yevropa, keyin Avstraliya, Yaponiya, Janubiy
Koreya va boshqalar qo‘shildi. Bugungi kunda dunyoning ko‘plab mamlakatlarida, jumladan,
O‘zbekistonda iste’'molchilik jamiyati mavjudligini aytishimiz mumkin [1].

Adabiyotlar tahlili va metodologiya. Iste’'molchilik jamiyatining tadqiqida xorijiy
va milliy-ilmiy manba va ma’lumotlardan foydalanildi. Maqolaning ijtimoiy -falsafiy tahlil
va talginlarida induksion va deduksion usullar bilan birga umumnazariy metodlardan
foydalanildi.

G'arb davlatlari ilmiy adabiyotlarida sotsiologiya, iqtisodiyot nazariyasi,
siyosatshunoslik va ijtimoiy falsafaga oid tadqiqotlarda iste’'molchilik jamiyatining asosiy
jihatlari faol tadqiq etilgan. Ularda “iste’'molchi xatti-harakati” atamasini ishlatilmay, balki
xronologik jihatdan u birinchi bo‘lib 0z e’tiborini tovarni fetishga aylantirish muammosiga
qaratiladi. Olimlar jamiyatning sinfiy bo‘linishini igtisodiy mezonlarga asoslagan bo‘lib, ulardan
asosiysi ishlab chiqarish vositalariga munosabat bo‘lgan, ishlab chiqaruvchi kuchlar va ishlab
chigarish munosabatlaridagi o‘zgarishlar esa ijtimoiy tuzilmani o‘zgartirishning asosiy omili
deb bilganlar. Kapitalistik jamiyatda asosiy sinf farqi burjuaziya va yollanma ishchilar (ishlab
chiqarish vositalarining egalari va noegalari) o‘rtasida bo‘ladi deb ta’kidlanadi. Ijtimoiy sinflar
iste’'mol tabiatiga ko‘ra tubdan farq qgiladi, chunki kapitalistik jamiyat insoniyat tarixida birinchi

marta insonning asosiy ehtiyojlarini qondirish uchun zarur bo‘lganidan sezilarli darajada
ko‘proq ishlab chiqarishni boshladi, ammo barcha ortiqcha mahsulotlar hukmron sinf
tomonidan o‘zlashtiriladi, ishlab chiqarish vositalarining egalari bo‘lmaganlar esa fiziologik
minimal iste’'mol gilishda davom etadi deyildi [2].

Muhokama. Maks Veber ham ijtimoiy sinflar haqida gapiradi, lekin ma’lum ma’noda
marksistikdan biroz farq qiladi. Uning nuqtai nazari bo‘yicha, sinf — bu bozor iqtisodiyotiga
ega jamiyatning ijtimoiy tuzilishida oxshash maqomga ega bo‘lgan va umuman hayotning
o‘xshash imkoniyatlariga, xususan, ortigcha mahsulotni olish imkoniyatiga ega bo‘lgan odamlar
guruhidir. Iste’'molning tabiati ortiqcha mahsulotni tasarruf etish qobiliyatiga ham bog‘liq, lekin
Veberning fikricha, kapitalistik jamiyatda sinflar statik emas. Aksincha, ular hukmron va
mazlum sinflarni almashish magqgsadida ingiloblar uyushtirish o‘rniga, sinflar o‘rtasida
harakatlanishga qodir bo‘lgan shaxslar kabi juda harakatchan, ko‘p, doimiy ravishda biridan
ikkinchisiga o‘tib boradi deb uqtiradi. Veberning iste’'molchilik bo‘yicha umumiy yondashuvi
mulkchilik munosabatga asoslangan sinflarning ta’rifi bo‘lib qolmoqda, bu esa tovar va
xizmatlarni tasarruf etish imkonini beradi, bu ortigcha mahsulot va ortiqcha iste’molga kirish
imkonini beradi. Ammo bunday imkoniyatlarni jamiyatning ijtimoiy tuzilishidagi dastlab
berilgan mavqgeyi emas, balki tashqi sharoitlar va hayotiy tajriba ochadi, agar ular moliyaviy,
moddiy va inson kapitalini (garchi Veber ikkinchisi hagida gapirmagan bo‘lsa ham) mavjud
igtisodiy munosabatlar doirasida boshqarish imkonini beradi. Bu boshqalardan ko‘ra ko‘proq
iste'mol qilish huquqini beradi, lekin u dastlab berilmaydi va ijtimoiy tuzilishda qat’iy
belgilanmagan va sinflarning 0‘zi juda barqaror, bir marta va umuman mustahkamlangan narsa
emas. Veberning fikriga ko‘ra, ancha bargaror bo‘lgan sinflar emas, balki sinflarga asoslanishi
mumkin bo‘lgan, ammo ular bilan bog'liq bo‘lmagan mulklardir. Sinflar fagat moddiy yoki
boshga tovarlarga ega bo‘lish va ularni tasarruf etish va bunday tasarruf etishdan olingan
foydani, shu jumladan ortiqcha iste’'molga yo‘naltirish qobiliyatidir [3].

Ko‘rib chiqilayotgan bilim sohasining rivojlanishiga T. Veblen («Obro'li iste’'mol
nazariyasi»), G. Simmel («Moda nazariyasi»), va V. Sombart («Hashamat nazariyasi») va boshqa
bir gator XX asr boshlari faylasuf olimlarning rivojlanishining ushbu bosqichi doirasidagi
tushunchalari ham xuddi shunday salmoqli hissa bo‘lib hisoblanishi mumkin, bu esa
iste'molchining paydo bo'lishining o‘ziga nisbatan oldingi davrni nazarda tutadi. Tolshteyn
Veblen iste’'molchining ko‘zga ko‘ringan xulg-atvori tushunchasini ishlab chiqdi va u iste’'molchi
xatti-harakati bilan ijtimoiy tengsizlik o‘rtasidagi bog‘liglik masalasini alohida ko‘rib chigadi.
Dastlab, turli xil iste’'molchilik amaliyotlarining paydo bo‘lishi ijtimoiy tengsizlik bilan bog'liq
deb hisoblangan bo‘lsa, keyinchalik sotsiologiyada iste’'molchi amaliyotining o‘zi bunday
tengsizlikni keltirib chigaradi, degan fikr tarqaldi. Ya'ni, iste’'mol maqgsad emas, balki maqomni
farqlashning murakkab ijtimoiy strategiyalarini (ham sinf, ham mulk) amalga oshirish
vositasidir deyiladi. Bunday strategiyalar Veblen tomonidan o‘zining “Bo‘sh vaqtli sinflar
nazariyasi” klassik asarida tasvirlangan [4].

Simmel e’tiborni iste’'molchilarning bir-birining xatti-harakatlaridan nusxa ko‘chirish
tendensiyasiga qaratdi. Uning moda nazariyasini sinflarni farqlash vositasi sifatida ham ko‘rish
mumkin. Moda — bu ma’lum bir modelga taqlid qilish, shuning uchun u shaxsning o‘zi uchun
muhim bo‘lgan, shu jumladan fagat uning ongi, g‘oyalari va gadriyatlarida mavjud bo‘lgan
ijtimoiy guruhga tegishli bo‘lish ehtiyojini qondiradi. Ammo aynan bir xil darajada moda ham
farqlash ehtiyojini, o‘zini ijtimoiy muhitdan yoki uning bir gismidan qandaydir tarzda ajratish,

olomondan ajralib turish istagini qondiradi. Ya'ni, Simmel modaning ikkita asosiy funksiyasini
aniqlaydi: integratsiya va differensiatsiya, chunki shaxs bir vaqtning o‘zida ba’zi guruhlarga
tegishli bo‘lishga va o‘zini boshqalardan uzoqlashtirishga intilishi mumkin va ikkalasiga
ko‘pincha bir turdagi tovar yoki xizmatlarni iste’'mol qilish orqali erishiladi (bir guruhga xos
bo‘lgan va boshqa guruhga mutlago nomagbul). Ya’'ni, moda odamlarning bir doirasini
birlashtirish (shuningdek, ularni bir-birini tan olish) va uni boshqalardan ajratish vositasidir.
Odamlar ko‘pincha ijtimoiy mavqgeyi bo‘yicha teng bo‘lganlar bilan birlashadilar yoki
o‘zlarining yuqori lavozimlarga mansubligini ta'kidlashga intilishadi, natijada izolyatsiya
odatda quyi guruhlarda sodir bo‘ladi. Simmel bu haqiqatni modaning yuqoridan quyi
qatlamlarga yo‘nalishi bo‘yicha tarqalishi, lekin aksincha emasligi bilan izohlaydi. Eng past
maqomlarga yetishi bilan u moda bo‘lishni toxtatadi deydi [5].

Natijalar. Veber konsepsiyalari iste’'molchi jamiyati va iste’'molchi xulqg-atvori
tushunchalarining keyingi rivojlanishiga sezilarli ta’sir ko‘rsatdi. Shunday qilib, marksistik
“tovar fetishizmi” g‘oyasi Bodriyardning asarlarida davom ettirildi, uning ko‘pgina qoidalari
bugungi kunda iste’'mol jamiyatini ilmiy va mafkuraviy tanqid qilish uchun nazariy asos bo‘lib
xizmat qilmoqda. Bodriyard g‘oyalarining o‘zi Karl Marks konsepsiyasi bilan ancha zaif
boglangan va ba’zi o‘rinlarda hatto ikkilamchi ziddir. Masalan, Bodriyardning fikricha,
marksizmdan farqli o‘laroq, kapitalistik iqtisodiyot rivojlanishining asosiy rag‘batlantiruvchi
omili ishlab chiqgarish emas, balki iste'mol (ya'ni ishlab chiqarishdan ko‘ra ko‘proq iste’'mol
qilish va iste’'mol qilishdan ko‘proq ishlab chiqarish)dir. Oz navbatida, Veberning tabaqaga
emas, balki mulkka mansublik bilan shartlangan iste’'mol konsepsiyasi hozirgi kunda ham
individlar va guruhlar xatti-harakatining shartliligiga bag‘ishlangan sotsiologik, sotsial-
madaniy va ijtimoiy-falsafiy tushunchalarda qo‘llanilayotgan Pyer Burdyening “Sinfiy
fraksiyalari’da davom ettirildi. Ko‘pgina tadqiqotchilar, mulklar, hech bo‘lmaganda, maqom
yoki ramziy shaklda, zamonaviy jamiyatda mavjud bo‘lib, asosan iste’'mol xarakterini belgilaydi
deb hisoblashadi.

Burdye va Bodriyardlar tushunchalar rivojlanishining zamonaviy bosqichi doirasida
iste'molchi xulg-atvori va iste’'molchi jamiyatini sotsiologik o‘rganish sohasida fundamental
tadgiqotlarni amalga oshirgan. Iste’'molchi xulqg-atvorining shakllanishi va takror ishlab
chiqarilishini tushuntirishga intilishda, Burdye “generativ sxemalarning orttirilgan tizimi”
sifatidagi ‘habitus’ tushunchasiga tayanadi va iste’'molchi xatti-harakatining maqsadga
muvofiqligini shubha ostiga qo‘yadi, chunki maqsadga ega bo‘lish illyuziyasi va iste’'molni
tashkil etish uning barqarorligi bilan bogliq, ammo aniq belgilanmagan maqgsad va
strategiyalarda aks etadi. Boshqgacha qilib aytadigan bo‘lsak, odamlar har qanday tovar va
xizmatlarni pulni tejashga, mavqgeyiga ega bo‘lishga yoki obro‘ga erishishga intilishlari uchun
emas, balki odatdagidan tashqari irratsional iste’'mol qiladilar deydi. Odatiy amaliyotlar ijtimoiy
guruhlarning yashash tarzining bir xilligi tufayli ularning turmush tarzini shakllantiradi.
[ste'molning tuzilishi va hajmiga madaniy kapital ham ta’sir qiladi, bu esa shaxsga boshqa
odamlarning harakat strategiyalari va tamoyillarini tan olishga imkon beradi. Masalan,
daromadning o‘sishi bilan iste’'mol ko‘lami ma’lum bir mahalliy hamjamiyat yoki ma’lumot
guruhida qabul qgilingan xatti-harakatlar normalari tufayli oshmasligi mumkin [6].

Bodriyard konsepsiyasiga ko‘ra, iste’'mol obyektlari individlarni farqlovchi belgilar
tizimini tashkil giladi. Olimning fikricha, ma’lum bir bosqichda iste’'mol shunchaki ehtiyojlarni
gondirishga qaratilgan jarayon bo'‘lib qolishdan to‘xtaydi. Bu yerda allagachon aniq ifodalangan

tizimli faoliyat va tashqi ta’sirlar va stimullarga universal reaksiyalar to‘plami mavjud bo‘lib,
ular boshqga narsalar gatorida madaniyat va ijtimoiy munosabatlarga asoslanadi. Bodriyard
kontseptsiyasida iste’'mol jarayonining ma’nosi o‘zgaradi, chunki uning obyekti endi tovarlar
yoki xizmatlar emas, balki belgilardir. Demak, iste'mol — bu belgilarning tizimli
manipulyatsiyasi. Bu jarayonda obyekt belgiga aylanadi, uning yordamida individ o‘zining
ma’lum bir sinfga mansubligini, egallagan maqomlarini, o‘ynagan rollarini, ehtiyojlari va
gadriyat yo‘nalishlarini boshqalarga yetkazadi. Bunday belgilar boshqalarga tushunarli, buning
natijasida ularni uzatuvchi subyektga nisbatan ma’lum munosabat shakllanadi va zamonaviy
jamiyatda boshqalarning bunday e’tiborini hisobga olmasdan iste’'mol qilish endi mumkin
emas. Shu ma'noda iste’'mol aloga funksiyasini ham bajaradi, chunki uzatiladigan belgilarni
o‘zaro o‘qish orqali odamlar bir-biri bilan o‘zaro ta’sir qilish jarayonini ancha sodda va oldindan
aytib bo‘ladigan qiladi. Bodriyard qayd etishicha, belgilarni manipulyatsiya qilish ayrim
tovarlarga egalik qilish zaruratini cheksizga, iste’'molchi xulg-atvorini esa cheklikga aylantiradi.
Bunday sharoitda iste'mol 0z mazmunini o‘zgartiradi va belgilarni talqin qilish jarayoniga
aylanadi. Ramziy iste’'molga o‘tish ijtimoiy qatlamlar o‘rtasidagi oldindan sotib olingan tovarlar
yoki xizmatlar guruhlari tomonidan belgilangan chegaralarni asta-sekin yo‘q qgiladi. Axborot
jamiyati sharoitida tengsizlik iste’'mol uslubi bilan emas, balki axborot texnologiyalari,
shuningdek, aloga resurslaridan foydalanish bilan belgilanadi. Bodriyard iste’'molchilik
jamiyatida odamlar o‘z-o‘zini aldab, insonning haqiqiy madaniyatidan ko‘ra mo‘l-ko‘llik
niqobida taraqqgiyotning halokatidan omon qolishga intilish, deb hisoblaydi. Begonalashuv
shaxsning ishlab chiqarish faoliyatidan tashqari hayotning barcha sohalarida iste’molchilik
kayfiyat va mo‘ljallarini mustahkamlaydi deydi [7].

Erix Fromm iste’'molchilik jamiyatida odamning ma’naviy dunyosi tubanlashuvi
shaxsning jismoniy ehtiyojlarni sezgilar orqali estetik did bilan qondirishda haqiqiy ehtiyojni
emas, balki sun’iy ehtiyojlarni qoralagan. “Iste’'molchilik jamiyati” atamasini ilmiy muomalaga
kiritgan. Fromm odamni tovar va mahsulot, mol dunyoga o‘ralashib, o‘zini “yolgizlik”ka
mubtalo bo‘lishi, “soglom turmush va molparastlik” o‘rtasida golishini ijtimoiy begonalashuv
nazariyasi bilan asoslab bergan[8]. Buyuk faylasufning iste’'molchilik jamiyati haqidagi fikri
“molparastlik”, “nafsni hakalak otishi” kabi kundalik hayotda keraksiz buyumlarga egalik bilan
baxtli hayotni tushunishga qiyoslash mumkin.

Iste’'molning “yangi nazariyasi’ga eng katta hissa bu davrda G.Bekker, K.Lankaster va
J.Stigler olimlar tomonidan qo‘shilgan. Ularning asarlarida iste’'molchi passiv “foydani
maksimallashtiruvchi” dan faol aktyorga aylanadi. Bekkerning qiziqishi, birinchi navbatda,
tovarlarning atributlarini emas, balki iste’'mol jarayonining o‘zini o‘rganish bo‘ldi. U,
shuningdek, iste’'molning iqtisodiy nazariyasida didning psixologik nazariyasiga bog'ligligini
kamaytirishga e’tibor qaratdi [9].Lankaster marjinalistik nazariyaning mahsulotga xos bo‘lgan
ko‘plab xususiyatlarni ko‘rib chigishga qodir emasligini bartaraf etishga harakat qildi. Ushbu
muammoni hal qilish uchun u mahsulotga bo‘lgan individual talabni tahlil qildi, uni tarkibiy
elementlarga ajratdi va individual xususiyatlar bilan bogliq holda bunday talabning
modellarini qurdi.Lankasterning ta’kidlashicha, tovarlar parametrlar va mezonlar to‘plamidir,
shuning uchun iste’'molchining ularga bo‘lgan talabi, umuman olganda, muayyan mahsulotga
bo‘lgan ehtiyoj sifatida emas, balki ma’lum xususiyatlar tufayli mahsulotga ega bo‘lish zarurati
sifatida tushunilishi kerak [10]. Stigler “qidiruv nazariyasi” deb atalmish nazariyani yaratdi,
unga ko‘ra iste’'molchi eng past narxga ega bo‘lgan tovarni bunday qidiruv xarajatlari arzonroq

narxda sotib olish foydasidan oshmaguncha izlashi kerak bo‘ladi deydi. U shakllantirgan
yondashuv nafaqat iste’'molchilarning xulg-atvorini o‘rganishda, balki davlat yoki munitsipal
boshqaruvda, shuningdek tijorat korxonalari ishida (masalan, logistika jarayonlarini o‘rganish
yoki optimal inventarlarni yaratishda) qo‘llanila boshlandi[11].

Dyuzenberri va M.Fridman iste’'mol hajmlari kishi daromadining o‘sishidan tezroq
o‘sishini, lekin daromadlar kamayganda iste’'mol darajasining pasayishi ancha sekinroq sodir
bo'lishini tushuntirishga harakat qildilar. Unga ko‘ra iste’'molchilar foydalilikni o'z
daromadlarining mutlaq darajasidan emas, balki o‘zlarining ijtimoiy mavqgeyini bog‘laydigan
yoki unga tegishli bo‘lishga intiladigan mos yozuvlar guruhiga nisbatan daromaddan olish
gipotezani ilgari surildi. Daromad pasayganda, iste’'molchilar ilgari erishgan iste’'molning
oldingi yuqori darajasini saglab qolish uchun to‘plangan mablag‘lardan sarflashni boshlaydilar
deyiladi. Dyuzenberrining fikricha, joriy iste'mol ko‘p jihatdan ilgari uzoq vaqt davomida
shakllangan, tez o‘zgarmaydigan odatlarga bog‘lig. Ya'ni, iste’'molchi xulqg-atvori ko‘p jihatdan
shaxs yoki uy xo‘jaligining ijtimoiy muhitda mavjud bo‘lmasligi mumkin bo‘lgan, ammo ma’lum
bir ishtirokchi uchun ahamiyatli bo‘lib goladigan ma’lum bir modelga taqlid qilish istagi bilan
bogliq [12]. Fridman bu ta’sirni tushuntirayotganda doimiy daromad gipotezasini qo‘llagan,
unga ko‘ra iste’'mol shaxsning butun umri davomida o‘rtacha daromad darajasi bilan
shartlanadi. Tadqiqotchining fikricha, joriy daromad doimiy va vaqtinchalik daromadlar
yig‘indisi bo‘lib, u ilgari surgan gipotezaga ko‘ra, iste’'mol doimiy daromadga bog‘liq bo‘lsa,
jamg‘arma va kreditlardan vaqtinchalik daromadlar o‘zgarishini yumshatish uchun foydalanish
mumkin [13].

Xulosa. G‘arbiy Yevropada old-industrial, industrial va postindustrial taraqqiyot
bosqichlari madaniy sivilizatsiyaning ilm-fan texnologiyalar taraqqiyoti iste’'molchilik
an’analari bilan ma’naviy- ma’rifiy omilni tanazzuli bilan bashariyat istigboliga salbiy ta’sir
etmoqda. Har qanday davlatning taraqqiyoti ishlab chiqarish va iste'mol muvozanati, davlat
byudjetini o‘rinli xarajati bilan birga aholini 0‘ziga xos iste’'mol madaniyatini etno-konfessional
asosda shakllantirishga ehtiyoj tug‘iladi. Bu hol ta’limning barcha kesimlarida yoshlarning
tejamkorlik madaniyati asosida energo-resurslardan oqilona ravishda foydalanish, aynigsa,
elektr, suv va o‘zga ozig-ovgat mahsulotlarini tejab-tergab ishlatish bilan davlatning kuch-
qudratiga erishish mumkin.Umuman olganda, iste’'molchi jamiyati va iste’'molchi xulg-atvorini
o‘rganishning sotsiologik konsepsiyalari psixologik tushunchalar bilan chambarchas
bogligligini ta’kidlash mumkin, ular iste’'molchining hissiy xususiyatlariga asoslangan
irratsional iste’'mol va tanlash modellarini amaldagi subyekt sifatida taqdim etadi. Xaridlar
nafaqat foyda, balki zavq keltiradi, shuning uchun iste’'mol jarayonini faqat ijtimoiy-madaniy
kontekst bilan belgilanadigan ehtiyojlarni qondirish bilan izohlash mumkin emas, balki
psixologik omillarni, shu jumladan odatlarni ham hisobga olish kerak.Iste’'molchilarning xulq-
atvorini o‘rganishda iqtisodiy tarkibiy qismni e’tiborsiz qoldirib bo‘lmaydi, chunki shaxsiy
iste'mol jamiyatning iqtisodiy quyi tizimining bir qismi va uning iqtisodiy munosabatlari
yig‘indisidir. Ko‘pgina tadqiqotchilar, qaysidir ma'noda, iste’'molchilarning xatti-harakati
odatda avtonom ekanligini tan olishadi, qarorlar shaxs tomonidan mustaqil ravishda gabul
qilinadi, lekin shu bilan birga, juda ko‘p omillar ishtirok etadi.

Iste’'molchi xulg-atvori — bu subyekt tomonidan unga mavjud bo‘lgan tovarlar yoki
xizmatlar to‘g'risidagi ma’lumotlar, ularni qidirish, sotib olish, foydalanish, qayta sotish va yo‘q
qilish bo‘yicha harakatlar, muhim ijtimoiy muhit yoki ma’lumot guruhlari tomonidan sotib

olishga 0z munosabati va bunday reaksiyalarni baholash, shuningdek kelajakdagi xaridlar
bo'yicha barqaror fikrni shakllantirish demakdir. O‘tgan asrda sotsiologiya,
madaniyatshunoslik, psixologiya, iqtisod, marketing sohasida, shuningdek, boshqa ilmiy
sohalarda va amaliy faoliyat sohalarida iste’'molchilarning xulg-atvori va iste’'molchi jamiyatini
o‘rganish uchun zarur bo‘lgan sezilarli miqdordagi nazariy va uslubiy tushunchalar yaratildi.
Iste’'molchilarning ijtimoiylashuvi va iste’'molchi xulg-atvorini shakllantirishning ko‘plab
omillari mavjudligi aniqlanib, ular bir-biridan harakat qiluvchi subyektga ta’sir ko‘rsatish
ko‘lami va tabiati bilan sezilarli darajada farq qildi. Bu omillar ham tijorat korxonalari, ham
davlat va nodavlat boshqgaruvi faoliyatida foydalanish uchun o‘rganilishi va tadqiqot qilinishi
kerak.

Iste'mol va iste’'molchi xulg-atvori fenomenining klassik tushunchalari ushbu
konsepsiyaning 0‘zi, shuningdek, butun iste’'mol jamiyati va marketing fani yoki amaliy faoliyat
sohasi sifatida paydo bo‘lishidan oldin ham paydo bo‘lgan. Belgilangan bosqich doirasidagi
iste’'mol ko‘pincha sinf yoki mulk hosilasi sifatida qaralgan va uning eng ko‘zga ko‘ringan
vakillari Marks (Bir sinfga mansub iste’'mol), Veber (Mulkka tegishli iste’'mol), Sombart
(Hashamat nazariyasi) asarlarida ko‘rinadi. Iste’'molchilarning xulg-atvori bo‘yicha keyingi
tadgiqotlar asosan XX asr boshlarida iqtisodiyot nazariyasi, xulg-atvor iqtisodiyoti va
marketing doirasida o‘tkazila boshlandi. Marksistik “tovar fetishizmi” g‘oyasi Bodriyard
(Iste’'mol jamiyatini tanqid qilish) asarlarida va Veberning kontseptsiyasi — (XX asrning
2-yarmi) Burdiye “Sinf fraksiyalari“ deb ataladigan g'oyalarda va Fromm “Inson yolg'iz”
asarlardagi tushunchalar bugungi kunda umumiyda inson xulg-atvori va xususiyda iste’'molchi
xulg-atvorining sotsiologik, ijtimoiy-madaniy va ijtimoiy-falsafiy tadqiqotlarda juda muhim
o‘rin tutib kelmoqda. “Iste’'molning yangi nazariyasi” Bekker, Lankaster va Stigler tomonidan
taklif gilingan bo‘lsa, Fridman va Dyuzenberri “Ilg‘or iste’mol’ni tushuntirish uchun doimiy
daromad va barqaror iste’mol amaliyoti tushunchalarini shakllantirishgan.

